
DEVELOPMENT OF MOUNTAIN TOURISM IN 

UZBEKISTAN 
Alimardon Dagarovich Khidirov 

Annotatsiya: O‘zbekiston tog‘lari avvalo Pomir-Oloy so‘ngra, Oloy-Hisor tog‘ tizmasiga kiritilgan bo’lib, 

tog‘ Oloy tog‘ tizmasining davomi hisoblanadigan Mastchoh tugunidan g‘arbda Turkiston, Zarafshon va Hisor 

tizmalariga ajraladi. Bu tizma Mastchoh davonidan Jizzax shahrigacha meridianal yo‘nalishda 320 km gacha 

cho‘zilgan, balandligi sharqdan-g‘arbga tomon pasayib boradi. O‘zbekiston tog‘larining tabiati go’zal va maftunkor 

bo’lganligi sababli, xalqaro turistik obyektlarga boy hudud hisoblanadi. Shu boisdan bu hududlarda tabiatni hisobga 

olgan holda turistik obyektlarni qurish va xalqaro tog‘ turizmini innovatsion rivojlantirish muhim ilmiy-amaliy 

ahamiyatga egadir. Tog‘larda kurort-turistik obyektlarni qurishning zaruriyati respublika tekislik qismida ekologik 

holatning keskinlashuvi, yirik shaharlarda atrof-muhitni ifloslanishi bilan bog‘liqdir. Maqolada muallif O‘zbekistonda 

tog‘  turizmini  innovatsion rivojlantirishning ahamiyati va zaruriyatini ilmiy asoslab bergan . 

     Kalit so‘zlar: tog‘,  turizm, tog‘  turizm xizmatlari, innovatsiya, hududiy rivojlanish, bandlik, tadbirkorlik, 

turizmda daromadlar, infratuzilma, investisiya, turizm bozori, texnika, texnologiya, tabiiy resurslar, atrof-muhit .  

Аннотация: Горный хребет Узбекистана сначала включает Памир-Алойский, затем Алой-Гиссарский 

горный хребет, являющийся его продолжением, а затем на западе от Маччхского перевала разветвляется на 

Туркестанский, Зарафшанский и Гиссарский хребты, которые считаются продолжением Алойского. Этот 

хребет простирается от Маччхского перевала до города Джизак в меридиональном направлении на 320 км, и 

его высота уменьшается с востока на запад. Благодаря красивой и завораживающей природе гор Узбекистана, 

этот регион считается богатым международными туристическими достопримечательностями. Поэтому 

строительство туристических объектов в этих регионах с учетом природных особенностей и инновационное 

развитие международного горного туризма имеют важное научно-практическое значение. Необходимость 

строительства курортно-туристической инфраструктуры в горах связана с обострением экологической 

ситуации на равнинах республики и загрязнением окружающей среды в крупных городах. В статье автор 

научно обосновывает важность и необходимость инновационного развития горного туризма в Узбекистане. 

 Ключевые слова: горы, туризм, услуги горного туризма, инновации, территориальное развитие, 

занятость, предпринимательство, доход от туризма, инфраструктура, инвестиции, туристический рынок, 

оборудование, технологии, природные ресурсы, окружающая среда. 

Abstract: The mountains of Uzbekistan are first included in the Pamir-Aloy and then in the Aloy-Hissar 

mountain range, which is a continuation of the Aloy mountain range, and then splits into the Turkestan, Zarafshan and 

Hissar ranges in the west from the Mastchoh junction, which is considered a continuation of the Aloy mountain range. 

This range extends from the Mastchoh pass to the city of Jizzakh in the meridional direction for 320 km, and its height 

decreases from east to west. Due to the beautiful and fascinating nature of the mountains of Uzbekistan, it is considered 

a region rich in international tourist attractions. Therefore, the construction of tourist attractions in these regions, 

taking into account nature, and the innovative development of international mountain tourism are of significant 

scientific and practical importance. The need to build resort and tourist facilities in the mountains is associated with 

https://ojs.kstu.uz/index.php/ej

the aggravation of the ecological situation in the plains of the republic and environmental pollution in large cities. In 

the article, the author scientifically substantiates the importance and necessity of innovative development of mountain 

tourism in Uzbekistan. 

Keywords: mountain, tourism, mountain tourism services, innovation, territorial development, employment, 

entrepreneurship, income from tourism, infrastructure, investment, tourism market, equipment, technology, natural 

resources, environment. 

 

▪ KIRISH 

Mamlakatda hududlarning ijtimoiy-iqtisodiy 

salohiyatini oshirish hamda aholi hayot darajasi va 

farovonligining barqaror o‘sishiga imkon beruvchi faol 

tadbirkorlikni har tomonlama qo‘llab-quvvatlash va 

rag’batlantirishga, Innovatsion g’oya va texnologiyalarni 

joriy etishga, fan va Innovatsion faoliyat jadal 

rivojlanishi uchun zarur shart-sharoitlarni yaratishga 

alohida e’tibor qaratilmoqda. Shu bilan birga, o‘tkazilgan 

tahlil natijalari mamlakatda faol tadbirkorlik va 

Innovatsion faoliyatni rivojlantirish uchun shart-

sharoitlarni yanada yaxshilashga to‘sqinlik qiluvchi, 

jumladan, qator tizimli muammolar mavjudligidan 

dalolat beradi [1]. Bugungi kunda jahon taraqqiyoti 

informasion-Innovatsion davrida kechmoqda. Bu 

jarayonning harakatlantiruvchi kuchi - bu ilmiy yutuqlar, 

yangi texnologiyalarni jadal o‘zlashtirish va samarali 

boshqarishga asoslanadigan o‘zgarishlardir. Natijada 

iqtisodiy faoliyat subyektlari o‘rtasida innovatsiyalarni 

ayirboshlash va amalga oshirish bilan bog’liq 

munosabatlar tobora ko‘proq namoyon bo‘lmoqda. 

Iqtisodiy jarayonlardagi tub o‘zgarishlar (bozorning 

globallashuvi, axborot texnologiyalardan keng 

foydalanish, rivojlanishni boshqarish, biznesni tashkil 

etishdagi tarkibiy o‘zgarishlar) turli korxonalarda 

islohotlar ko‘lamini o‘sishiga sabab bo‘lmoqda. 

▪ ADABIYOTLAR TAHLILI 

Iqtisodiy adabiyotlarda “innovasiya” 

tushunchasiga ta’rif berish uchun turli xil yondashuvlar 

paydo bo‘la boshladi. E.A.Utkinning yondashuviga ko‘ra 

innovasiya deganda “ishlab chiqarishga joriy etilgan 

obyekt tushuniladi”[2]. I.Stepanovaning fikriga ko‘ra, 

“innovasiya” tushunchasi ilmiy-texnika salohiyatini real, 

yangi mahsulot va texnologiyalarni yuzaga chiqaradigan 

jarayon sifatida talqin etiladi [3]. L.Vodachek va 

O.Vodachkova innovatsiyalarni “korxona faoliyatining 

tizim sifatida maqsadli o‘zgarishi” deb ta’riflaydilar [4]. 

“innovatsiya” tushunchasining yuqoridagi ta’riflari 

o‘zgarishlarni mikroiqtisodiy xususiyatini aks ettiradi va 

bu еrda ular tashkilot faoliyatini modernizasiyalash omili 

sifatida ko‘rib chiqilgan. B.Santoning fikriga ko‘ra, 

innovasiya - bu yuqori sifatli texnologiyalar yaratiladigan 

texnik, ijtimoiy-iqtisodiy jarayon. L.A.Bayev va 

E.V.Shugurov fikriga ko‘ra, “innovasiya” tushunchasini 

aniqlashda quyidagi yondashuvlar mavjud [5]: obyektga 

ko‘ra yondashuv; jarayonli yondashuv; obyekt-naflilik 

yondashuvi; jarayon-naflilik yondashuvi; jarayonli-

moliyaviy yondashuv. Obyektga ko‘ra yondashuvga 

asosan, ilmiy-texnik taraqqiyotning natijasi - yangi 

texnika va texnologiya – innovatsiyalar bo‘lib xizmat 

qiladi. Obyekt mezoni quyidagilarni alohida ajratib 

ko‘rsatish imkonini beradi: bazis innovatsiyalar - yirik 

ixtirolarni amalga oshirishdan iborat, texnologiyalarning 

yangi avlodini yaratishga sabab bo‘lgan innovatsiyalar; 

takomillashtiruvchi innovatsiyalar, ya’ni ilmiy-

texnologik siklning barqaror rivojlanishi bosqichida ko‘p 

uchraydigan kichik ixtirolarni amalga oshiruvchi 

innovatsiyalar; soxta innovatsiyalar (rasionalizatorlik 

innovatsiyalar) texnika va texnologiyalarning eskirgan 

avlodlarini qisman takomillashtirishga yo‘naltirilgan 

bo‘lib, odatda texnik taraqqiyot sekinlashishiga olib 

keladilar, chunki ular jamiyatga hyech qanday samara 

bermaydi yoki salbiy ta’sir ko‘rsatadi. Obyekt-naflilik 

yondashuviga ko‘ra, innovasiya yangi ilmiy-texnik 

yutuqlarni joriy etish asosida ishlab chiqarilgan yangi 

iste’mol qiymati sifatida ta’riflanadi. Bu еrda 

innovasiyaning naflilik vazifasi ustunlik qiladi - 

jamiyatning yuqori naflilikka ega bo‘lgan ehtiyojlarini 

qondirish qobiliyati. Jarayon-naflilik yondashuvi 

doirasida obyekt-naflilik yondashuvdan farqli o‘laroq, 

“innovasiya” kategoriyasiga yangi amaliy vositani barpo 

etish, tarqatish va qo‘llashning yaxlit jarayoni sifatida 

qaraladi. Jarayon-moliyaviy yondashuv nuqtai 

nazaridan, innovasiya - bu yangiliklarga sarmoya kiritish, 

yangi asbob-uskunalar, texnologiyalar va ilmiy 

tadqiqotlarni rivojlantirish uchun moliyaviy resurslarni 

investisiyalash jarayoni. I.Abdurahmonovning fikriga 

ko‘ra, “Ilm mablag’ga aylansa, ana shu innovasiya” deb 

ta’riflaydi [6]. 

▪ TADQIQOT METODOLOGIYASI 

Tadqiqotda O‘zbekistonda tog‘  turizmini  

innovatsion rivojlantirishning ahamiyati va zaruriyati 

tahlil qilindi.  

 Mavzu doirasida muammolarni chuqur tahlil 

qilish, ilmiy asoslangan xulosa va tavsiyalarni ishlab 

chiqish maqsadida induksiya va deduksiya, qiyosiy tahlil 

qilish, xorijiy va O‘zbekistonda olib borilgan ilmiy 

tadqiqotlarni o‘rganish va tahlil qilish orqali olingan 

ma’lumotlar asosida qiyosiy tahlil usulidan foydalanildi.  

▪ TAHLIL VA NATIJALAR  

Ilmiy-texnik taraqqiyotning asosi bo‘lib 

tashkilotning har xil sohalarida qo‘llaniladigan va 

innovatsiyalarni yaratilishiga sabab bo‘ladigan ixtirolar 

va kashfiyotlar xizmat qiladi. Amaliy qo‘llanilishidan 

so‘ng ixtirolar innovatsiyalarga aylandi. Ular jamiyat 

hayoti va faoliyatining barcha sohalarining faol bo‘g’ini 

hisoblanmoqda. Zamonaviy makonni bunday 

o‘zgarishlarsiz tasavvur etib bo‘lmaydi. “innovatsiya ” 

tushunchasi deyarli barcha sohalarda qo‘llaniladi, uy 

sharoitida ham, professional darajada ham, shu jumladan 

davlat rahbarlari va xalqaro tashkilotlar darajasida ham 

dolzarb mavzu hisoblanadi. Iqtisodiy rivojlanish 

innovatsiyalarni joriy etish orqali amalga 

oshirilayotganiga qaramay, ushbu jarayonning o‘tgan 

asrdagi sekinlik bilan kechishi uni to‘liq sinab ko‘rishga 

imkon bermadi. Postindustrial davridagi jadal iqtisodiy 

rivojlanish sifat jihatdan yangi xususiyatlarga ega bo‘ldi: 

Innovatsion jarayonlar taraqqiyot shartiga aylandi; 

innovatsiyalar ishlab chiqarishning еtakchi omiliga 

aylanmoqda; o‘zgarishlar tezligi oshmoqda. Innovatsion 

faoliyat asosiy faoliyat maqomiga davogarlik kilmoqda 

va korxonaning strategik rivojlanishi uchun zarur 

shartidir. Adabiyotlarda “innovatsiya” tushunchasining 

turli xil ta’riflari mavjud bo‘lib, ular ko‘pincha 

“yangilik” tushunchasi bilan chalkashtirib tavsiflanadi. 

Shu munosabat bilan ularning o‘ziga xos farqlariga 

e’tibor qaratish lozim. innovatsiya  – bu bozor talabidan 

kelib chiqqan holda jarayonlar va mahsulotlarning sifatli 

o‘sish samaradorligini ta’minlash uchun joriy etilgan 

yangilikdir. Inson intellektual faoliyati, uning 

fantaziyasi, ijodiy jarayoni, kashfiyotlari, ixtirolari va 

rasionalizatorligining yakuniy natijasi hisoblanadi. 

Yangi iste’molchilik xususiyatlari yoki ishlab chiqarish 

tizimlarining samaradorligini sifatli oshirish orqali 

bozorga mahsulot (tovarlar va xizmatlar)ni еtkazib berish 

– innovasiyaga misol bo‘la oladi. innovatsiya  – 

foydalanish uchun kiritilgan yangi yoki sezilarli darajada 

yaxshilangan mahsulot (tovar, xizmat) yoki jarayon, 

sotuvlarning yangicha uslubi yoki ish amaliyotidagi, ish 

o‘rinlarini tashkil etishdagi va tashqi aloqalarni 

o‘rnatishdagi yangi tashkiliy uslub hisoblanadi. 

“innovatsiya” atamasi lotincha “novatio” so‘zidan 

olingan bo‘lib, “yangilanish” (yoki “o‘zgarish”), “in” 

qo‘shimchasi esa lotinchadan “yo‘nalishida” deb tarjima 

qilinadi, agar buni yaxlit “Innovatio” ko‘rinishida tarjima 

qilsak – “o‘zgarishlar yo‘nalishida” deb izohlanadi. 

Innovation tushunchasi birinchi bo‘lib XIX-asrning ilmiy 

tadqiqotlarida paydo bo‘ldi.  

“Innovatsiya” tushunchasi o‘zining yangi 

hayotini “Innovatsion kombinasiyalar”ni tahlil qilish, 

iqtisodiy tizimlarning rivojlanishidagi o‘zgarishlar 

natijasida XX-asrning boshida avstriyalik va amerikalik 

iqtisodchi Y.Shumpeterning ilmiy ishlarida boshlagan. 

Shumpeter 1900-yillarda iqtisodda ushbu terminni ilmiy 

qo‘llashga kiritgan dastlabki olimlardan edi. Keng 

tarqalgan yanglish fikrlashlarga qaramasdan 

innovatsiyalar kashfiyotlardan farq qiladi 

Innovatsiyalarning ilmiy kashfiyotlar va ixtirolardan 

farqi Ilm-fan – bu ma’lum mablag’larni bilimlar va 

g’oyalarga aylantirish. Innovatsiyalar – bu bilimlar va 

g’oyalarni mablag’larga aylantirishdir. Ixtiro – bu yangi 

konsepsiyani yaratish demak. innovatsiya – bu ixtironing 

amaliy ahamiyatini ajratib ko‘rsatish va uni 

muvaffaqiyatli sotiladigan mahsulotga aylantirish [7]. 

Yangilik - bu intellektual faoliyat natijasidir; bu yangi 

strategiya, biznesning yangi modeli, yangi tashkiliy 

tuzilma, yangi marketing usuli, yangi jarayon, yangi 

texnologiya, yangi mahsulot yoki ularning ma’lum 

birikmasi. 1-rasmda yangilik hayot siklining asosiy 

bosqichlari ko‘rsatilgan. 

 

 
1-rasm. Yangilikning namunaviy hayot siklining asosiy bosqichlari26 

 

Yangilikdan farqli o‘laroq, innovatsiya – bu 

iqtisodiy samara olish uchun yangiliklarni amalda 

qo‘llashdan iborat bo‘lgan hodisadir. 2-rasmda 

innovatsiyalarni hayot siklining asosiy tarkibiy qismlari 

ko‘rsatilgan. 

 

 

 
26 Muallif ishlanmasi 

2-rasm. Innovatsiyaning hayot siklining asosiy tarkibiy qismlari 27 

1-jadvalda keltirilgan ma’lumotlarga qo‘shimcha 

ravishda shuni ta’kidlash kerakki, aqliy mehnat mahsuli 

va uni amaliyotga joriy etish huquqlari yig‘indisi deb 

ta’riflanadigan intellektual mulk obyektlari innovatsion 

faoliyatning muhim natijasi sanaladi. Intellektual 

mulkning xilma-xil turlari mavjud, ular korxona 

kapitalining bir qismini tashkil etadi, jumladan sotib 

olingan huquqlar, franchayzing va gudvill (uni 

korxonaning biznes obro‘si sifatida tavsiflash mumkin).

1-jadval  

Innovatsiyalar tasnifi 

 

№ Mezon Innovatsiyalarning turi 

1 Tarqalganligi bo‘yicha: 
-yagona; 

- tarqoq. 

2 Ishlab chiqarish siklidagi o‘rni bo‘yicha; 

- xom-ashyoviy; 

- mahsulotli; 

-ta’minotli. 

3 Boshqa innovatsiyalar bilan bog‘liqligi bo‘yicha: 

- ochib beruvchi; 

- inkor etuvchi; 

- o‘rnini bosuvchi; 

- qaytariladigan. 

4 Bozorni egallashi bo‘yicha: 
- mahalliy; 

- tizimli. 

5 Yangilikningsalohiyati va darajasi bo‘yicha: 

- radikal; 

- takomillashtiruvchi; 

- aralash. 

6 Korxona faoliyat yo‘nalishi bo‘yicha: 

- texnologik; 

- iqtisodiy; 

- marketing; 

- ijtimoiy; 

- ekologik 

Intellektual mulk nomoddiy aktivlar qatoriga 

kiradi. Intellektual mulkning natijasi - bu alohida 

shaxsning yoki ilmiy-tadqiqot guruhning aqliy va ijodiy 

faoliyatining intellektual mahsuli. Ushbu mahsulot turli 

shakllarda bo‘lishi mumkin: ilmiy ixtirolar, ilmiy-

tadqiqot va tajriba-konstruktorlik ishlarinining natijalari, 

shuningdek turli sohalarda konsalting xizmatlari, ya’ni 

intellektual mulk obyektlari (IMO). Intellektual mulk 

obyektlari patent huquqi (sanoat mulki obyektlari) va 

mualliflik huquqiga ega obyektlarga bo‘linadi. Sanoat 

mulki obyektlariga ixtirolar, sanoat namunalari, 

shuningdek tovar belgilari, korxona nomi va boshqalar 

kiradi. Ko‘p hollarda innovatsiyalar iqtisodiyotning real 

sektoriga turli xil ixtirolarni joriy etish natijasida 

yaratiladi, ularga jahon miqyosidagi yangiliklar, 

texnologik darajasi va sanoatdagi iste’moli yuqori 

bo‘lgan yangi qurilmalar, moddalar, texnologiyalar, 

tabiiy hujayralar (o‘simliklar va hayvonlarning) kiritish 

mumkin (3-rasm). 

3-rasmni tahlil qilganda, shuni ta’kidlash kerakki, 

barcha mualliflik huquqiga ega obyektlarni ikki guruhga 

bo‘lish mumkin: - monografiyalar, dissertasiyalar, ilmiy-

tadqiqot ishlari hisobotlari, ilmiy-amaliy 

konferensiyalardagi maqolalar, texnik hujjatlar, 

kompyuter dasturlari va ma’lumotlar bazalari, integral 

mikrosxemalar va boshqalarni o‘z ichiga olgan texnik 

guruh; - turli san’at asarlarini o‘z ichiga olgan gumanitar 

guruh. Intellektual mulkning muhim qismini intellektual 

mulk obyektlaridan foydalanish huquqini beruvchi 

normativ-huquqiy hujjatlar tashkil etadi. 

 

 
 

 
27 Muallif ishlanmasi 

3-rasm. “Ixtiro” va “innovatsiya” tushunchalarining taqqoslama tahlili28 

Hozirda O‘zbekiston xalqaro tog‘ turizmi 

raqobatchilik kurashida yutqazmoqda. Shulardan kelib 

chiqib, biz O‘zbekistonda xalqaro tog‘ turizmining 

o‘chog‘i bo‘lishi mumkin bo‘lgan tekislik-tog‘ 

marshrutlari haqida ma’lumotlarni e’tiboringizga havola 

qilishni maqasadga muvofiq deb topdik. Bular 

quyidagilar : 

I. O‘zbekistonda xalqaro tog‘ turizmini 

rivojlantirishning birinchi markazi Turkiston 

tizmasining shimoliy yonbag‘rida joylashgan Zomin 

tog‘idir. 

Keyingi vaqtlarda bu hudud tabiatining noyob va 

ekzotik xususiyatlari hamda butun dunyoga mashhur 

tarixiy yodgorliklarga boy shaharlarning yaqinligi tufayli 

xorijliklarda qiziqish uyg‘otmoqda. Muhimi, bu hududga 

borish oson (Toshkent-Samarqand elektrlashgan 

temiryo‘l yoqasida joylashgan Dasht-obod shahri orqali 

Zomin tumani markaziga 22 kilometr). 

 Bu hududning turistlarni jalb qiladigan ekzotik 

geografik (landshaft) obyektlaridan biri – Zomin milliy 

bog‘idir. Bu еrga kelgan turistlarni tabiatning noyob 

hodisalari: tog‘ relyefi, mag‘rur turgan cho‘qqilar, 

sharshara, g‘orlar (20 dan ortiq g‘or bor), relikt 

o‘simliklar, archazorlar, noyob hayvon turlari, nurash 

natijasida hosil bo‘lgan odamsimon shakllar, dunyoda 

kam uchraydigan arid (qurg‘ochil) mintaqalarga xos 

bo‘lmagan super ekzotik karst jarayonlari – “egat“, 

“jo‘yakli“, “chuqurcha“, “o‘yiq“ shudgorsimon, 

chuqursimon shakllar, o‘zgarmagan go‘zal, maftunkor 

tabiat o‘z qo‘yniga oladi. 

Bu marshrut quyidagicha tuziladi: Dashtobod-

Zomin milliy bog‘i-o‘o‘ralash archazorlari-“Qirqqiz“ va 

Karst dalalari-Baxmal (novqa karst bulog‘i), Avliyo 

bulog‘i-Ilon o‘tdi g‘ori-Peshg‘or g‘ori-Zomin. 

Ta’kidlash joizki, O‘zbekiston tog‘lariga 

o‘xshash sharoitda joylashgan AQShning qoyali 

tog‘laridagi Sante-fe va Hindistonning Lordjini baland 

tog‘li kurortlari ham butun dunyoga mashhur. Lekin 

iqlim sharoiti, joyning relyefi, noyob kompleks tabiiy 

sharoiti bo‘yicha birgina Zominsuv daryosi havzasidagi 

Supa platosi bu kabi tog‘-sport markazlaridan yuqori 

turadi. 

II. “Samarqand – Omonqo‘ton g‘ori“ 

marshruti. 

O‘ziga xos turistik obyektlarga boy bo‘lgan 

xalqaro turistik obyektlardan biri Zarafshon tog‘laridir. 

Bu еrda 30 dan ortiq g‘or va minglab karst ko‘rinishlari 

bo‘lib, bu turizmning ayrim sohalarini rivojlantirishga 

imkon beradi. Zarafshon tog‘lari еngil eruvchi, karst 

hosil qiluvchi devon geologik davrining ohaktoshlaridan 

tuzilgan. Shuning uchun bu tog‘lar qadimgi karst 

g‘orlarining ko‘pligi bilan farq qiladi. 

Ayniqsa, bu еrda butun dunyoga mashhur 

Omonqo‘ton g‘ori bor. o‘or 1220 metr balandlikda, 

Samarqand-Kitob yo‘lining yoqasida joylashgan. Chet 

elliklar g‘ordan tashqari Omonqo‘ton daryosi atrofida bir 

yarim asr avval inson qo‘li bilan tog‘ yonbag‘rida 

yaratilgan aralash o‘rmonlarni ko‘radi. 

III. “Samarqand – Kamongaron“ marshruti. 

 
28 Muallif ishlanmasi  

Xorijlik sayyohlar uchun eng noyob ekzotik 

landshaft – Samarqand shahridan 50 kilometr janubda, еr 

sathidan 2200-2300 metr balandlikda joylashgan 

Qirqtog‘ platosidir. Bu joy landshaft manzarasiga ega 

bo‘lib, plato devon davrining ohaktoshlaridan tuzilgan. 

Bu esa O‘rta Osiyo sharoitida karst jarayonlarining keng, 

intensiv va klassik rivojlanishiga misol bo‘la oladi. Bu 

еrda 3 mingdan ortiq karst ko‘rinishlari, 64 bo‘shliq 

(polost), 5 ta gorizontal g‘or, 56 ta quduq va shaxta 

mavjud. Eng chuqur shaxta 1080 metr bo‘lib, uning suv 

yig‘uvchi katta ko‘li bor. Bu karst ko‘li Urgut va Kitob 

tumanini suv bilan ta’minlaydi. Karst shaxtasi esa MDH 

hududi va Osiyo qit’asidagi eng chuqur tabiiy g‘or 

hisoblanib, dunyoning eng chuqur g‘orlari o‘rtasida 

uchinchi o‘rinni egallaydi. 

IV.“Buxoro – Sarmishsoy“ marshruti. 

Zarafshon vodiysida tekislik-tog‘ turistik 

tizimidagi yana bir marshrut Buxoro-Sarmishsoy 

marshrutidir. Buxoro shahrida mehmonxonalarda 

joylashgan sayyohlar avtobusda Buxorodan o‘arbiy 

Nurota tog‘larining janubiy yonbag‘rida joylashgan 

Sarmishsoy vodiysidagi tog‘ qoyalariga tushirilgan 

qadimgi noyob rasmlarni tomosha qiladilar. Bu turistik 

obyekt Nurota tog‘larining g‘arbiy chekka qismining 

janubiy yonbag‘rida, buyuk meros saqlanib qolgan 

Sarmishsoy massivida joylashgan. Sarmishsoy noyob 

yodgorlik hisoblanib, katta qiziqishga ega bo‘lgan va 

butun dunyo mutaxassislarining diqqat-e’tiborida turadi. 

Bu qoya san’atining ulkan yodgorligi bo‘lib, qadimgi 

o‘simliklar va hayvonlar to‘dasining evolyusiyasi haqida 

aniq tasavvur beradi. Sarmishsoyning tog‘ manzarasi 

o‘zining ulug‘vorligi, tarixiy va tabiiy o‘ziga xosligi, 

takrorlanmas garmoniyaligi bilan kishini hayratda 

qoldiradi. Bu еrda neolit davridan boshlab, hozirgi 

paytgacha yaratilgan petrogliflar bir necha mingdan ortiq 

sanaladi. 

O‘zbekistonda yana qo‘shimcha turistlar oqimini 

vujudga keltirish imkoniyatlaridan biri – kongress 

turizmini yo‘lga qo‘yishdir. Bu qadimiy tarixiy shaharlar 

– Samarqand, Buxoro va Toshkentda xalqaro kongress va 

konferensiyalar tashkil qilish, degani. Kongress va 

konferensiyalar dasturiga tekislik-tog‘ tizimi bo‘yicha 

Samarqand-Zarafshon tog‘lari tizmasiga, mashhur 

Omonqo‘ton g‘origa, Sarmishsoy tog‘ massiviga 

ekskursiyalar uyushtirish kerak. Jahon tajribasida bunga 

misollar ko‘p. Masalan, birgina Jenevada har yili 200 dan 

ziyod konferensiyalar o‘tkaziladi. So‘ng ko‘l atrofidagi 

tog‘larga marshrutlar tashkil qilinadi. 

Shunday qilib, O‘zbekistonning tog‘li 

mintaqalarini, shu jumladan, rekreasiyaviy 

imkoniyatlarini ishga solish mamlakatimizga 

qo‘shimcha har yili 10-12 ming chet ellik va mahalliy 

turistlarning kelishi, buning natijasida 10 million AQSh 

dollaridan ziyod qo‘shimcha daromad olish imkoniyatini 

beradi. 

O‘zbekistonda tog‘ turizmga mujassamlashgan 

ulkan salohiyatni ruyobga chiqarish, uni milliy 

iqtisodiyotni yuksaltirishdagi rolini keskin oshirish, 

yangi ish o‘rinlarini yaratishdagi mavqyeini 

mustahkamlash ushbu tarmoqni taraqqiyotning 

an’anaviy modelidan uning innovatsion modeliga 

o‘tishini taqozo etadi. Bu borada mamlakatimizda jiddiy 

chora-tadbirlar amalga oshirilmoqda. Jumladan, Aytish 

joizki, o‘tgan 10 yilda mahalliy va xorijiy investorlar 

mazkur yo‘nalishga 6,5 milliard dollar sarmoya kiritib, 

230 ming mehmon o‘rni yaratdi. Istiqbolda ularning soni 

yana 30 mingga ko‘payishi kutilmoqda. Parkentning 

“Oltin bel” cho‘qqisida xalqaro darajadagi yangi tog‘-

chang‘i zonasi barpo etilayapti. Fransiyaning 

“Kurshavel” tog‘-changi kurorti tog‘li hududlarimizda 

Yevropa standartlariga mos turizm maskanlarini tashkil 

qilishga katta qiziqish bildirmoqda. Bu, eng avvalo, 

yurtimizda biznes muhiti va infratuzilma sifati yangi 

bosqichga ko‘tarilganidan dalolat beradi. Shu nuqtai 

nazardan O‘zbekistonda tog‘ turizmini innovatsion 

asosda rivojlantirishning ahamiyati va zarurligini 

mantiqiy dalillar asosida asoslab berish zarur. 

Birinchidan, O‘zbekiston Respublikasi 

Prezidenti Sh.M.Mirziyoyevning O‘zbekiston 

Respublikasini 2030-yilgacha ko‘rsatilgan 

rivojlanitirishning maqsadli ko‘rsatkichlarini tasdiqladi. 

Innovatsion taraqqiyotning natijaviyligi uning inson 

faoliyatini barcha turlarini va milliy iqtisodiyotning 

barcha soha va tarmoqlarini qamrab olish darajasi bilan 

belgilanadi. Bu borada tog‘ turizmi ham milliy 

iqtisodiyotning muhim tarkibiy qismi sifatida, istisno 

emas. Tog‘ turizm sohasiga innovatsiyalarning paydo 

bo‘lishi va amal qilishi ushbu tarmoqda tizimli, bir-biriga 

uzviy bog’liq va katta ijobiy samara beradigan 

o‘zgarishlarni amalga oshirish uchun zamin yaratadi. 

Ikkinchidan, tog‘ turizmI sohasiga katta 

miqdordagi resurslar jalb etilgan va ulardan Innovatsion 

asosda samarali foydalanish, sohani tez sur’atlar va 

barqaror rivojlantirishning asosiy sharti hisoblanadi. 

1992-yilda Rio-de-Janeyro Konferensiyasida qabul 

qilingan taklifga muvofiq, resurslarning batamom 

tugatilib ketishiga yo‘l qo‘ymasdan, kelgusi avlodlar 

uchun ham imkoniyat qoldirgan holda erishilgan 

rivojlanish barqaror rivojlanish deb aytiladi. Demak, 

barqaror rivojlanishning asosiy g‘oyasi qimmatbaho, 

nodir va noyob resurslardan unumli, ya’ni o‘ta 

tejamkorlik bilan foydalanishga erishishdan iborat. 

Chunki iqtisodiy resurslarning ayrim turlari qayta 

tiklanmaydi va ulardan asrab-avvaylab foydalanish o‘tkir 

zaruratga aylanadi. Yuqoridagilardan kelib chiqqan 

holda, barqaror rivojlanish konsepsiyasining turizm 

sohasiga tadbiq etish lozimligiga e’tibor qaratdik. Tog‘ 

turizmi  xizmatlariga talabning tez sur’atlar bilan o‘sib 

borishi sohaga jalb etiladigan resurslarning ham mos 

ravishda o‘sib borishini taqozo etadi. Bu esa tarmoqqa 

jalb etilgan investitsion resurslardan unumli foydalanish 

muammosining dolzarbligini yanada kuchaytiradi. 

Uchinchidan, globallashuv jarayonlari 

jadallashuvining bevosita ta’siri ostida tog‘ turizmi 

bozorida raqobat muhitining tobora keskinlashib 

borayotganligi va innovatsion taraqqiyot turistik 

mahsulotlarning jahon bozorida raqobatbardoshligini 

oshirishning asosiy omiliga aylanganligi. Tog‘ turizmi 

sohasining o‘ziga xos xususiyatlaridan biri – uning 

yuqori daromadligidir. Natijada innovatsiyalar, ularning 

paydo bo‘lishi, joriy qilinishi, amal qilishi tog‘ turistik 

xizmatlar bozorida turoperatorlar va turagentlar 

mavqyeini mustahkamlashning va raqobatbardoshligini 

oshirishning birinchi darajali vositasi hisoblanadi. 

To‘rtinchidan, O‘zbekistonda tog‘ turizmni 

taraqqiyotning innovatsion yo‘liga o‘tkazish zarurati 

mamlakatning ushbu tarmog’ida rivojlanish 

sur’atlarining sustligi, turistik salohiyatdan foydalanish 

ko‘rsatkichlarining pastligi, jahon turistik bozoridagi 

mavqyeining zaifligi, xalqaro taqqoslama va 

tenglashtirishlarda bardosh bera olmayotganligi bilan 

izohlanadi.  

Beshinchidan, innovatsiyalar va ularni keng 

qo‘llash tog‘ turizmi faoliyati bilan shug‘ullanuvchi  

turistik korxona va tashkilotlar uchun yuqori ijtimoiy 

ahamiyat kasb etadi. Alohida olingan tog‘ turizmi 

faoliyati bilan shug‘ullanuvchi  turistik korxonada 

tashkiliy innovatsiyalar (masalan, mehnatni ilmiy tashkil 

qilish, Innovatsion menejment) jismoniy mehnatni 

еngillashtirishga, ishchi-xodimlar mehnat sharoitini 

yaxshilashga, qo‘l mehnatining jami mehnat sarflaridagi 

ulushini kamaytirishga xizmat qiladi. Tog‘ turizmi 

faoliyati bilan shug‘ullanuvchi  turistik korxona yoki 

tashkilotda texnologik innovatsiyalarning joriy etilishi 

ishchi-xodimlar malakasini oshirish, mehnat 

unumdorligini o‘stirish, ish haqi daromadlarini 

ko‘paytirish, resurslarni tejash asosida korxona yalpi 

daromadlari va foydasini ko‘paytirish imkonini beradi. 

Yuqorida ta’kidlaganimizdek, innovatsiyalar 

jamiyat iqtisodiy taraqqiyotini jadallashtirishda katta 

ahamiyat kasb etadi. Amalda ular foydani ko‘paytirish 

orqali iqtisodiy samarani oshirishning quroli, vositasi 

hisoblanadi. Tog‘ turizmi faoliyati bilan shug‘ullanuvchi  

turistik faoliyat serqirra va murakkab bo‘lib, innovatsion 

jarayonlarni rivojlantirish uchun keng imkoniyatlar 

yaratuvchi qulay makon hisoblanadi. Keskin raqobat 

muhitida faoliyat olib boruvchi tog‘ turizmi  korxonasi 

(turoperator va turagentlik) nisbatan yuqori sifatli 

innovatsion turistik xizmat yoki innovatsion turistik 

mahsulot yaratish, yangi turistik yo‘nalish ishlab chiqish, 

tannarxni pasaytirish, vaqt birligida turmahsulot hajmini 

ko‘paytirish, iste’molchilarga qo‘shimcha qulayliklar 

yaratish va boshqa tadbirlar orqaligina bozordagi o‘z 

mavqyeini saqlab qolishga va uni mustahkamlashga 

erishdi. Bu esa, pirovard natijada tarmoqda yuqori 

daromadlilikni ta’minlaydi. 

Shu sababli, tog‘ turizmi faqat innovatsiyalardan 

o‘rinli foydalanish evaziga inson faoliyati barcha turlari 

o‘rtasida eng yuqori daromadli soha sifatida mavqyeini 

saqlab qoladi. 

▪ XULOSA VA TAKLIFLAR 

Tadqiqot natijalari hozirgi kunda tog‘ turizmi 

sohasida innovatsiyalar samaradorligiga salbiy ta’sir 

ko‘rsatayotgan bir qator omillar borligini ko‘rsatdi. 

Kelajakda O‘zbekistonda tog‘ turizmi sohasida 

innovatsiyalarning unda kechayotgan ijtimoiy-iqtisodiy 

taraqqiyotga ta’sirini kuchaytirish, rolini oshirish 

maqsadida quyidagilarni taklif qilamiz: 

– tog‘ turizmi tarmog‘ida va uning tarkibidagi 

korxonalarda amalda joriy qilingan innovatsiyalarning 

rolini keskin oshirish; 

– tog‘ turizmi tarmog‘ida innovatsion loyihalarni 

ishlab chiqishda va uni amaliyotga joriy qilishda 

malakali mutaxassislarni jalb etish;  

– tog‘ turizmi tarmog‘ida Innovatsion faoliyatni 

boshqarishda ushbu faoliyatning prinsiplari (tizimlilik, 

xavfsizlilik, dolzarblilik va ilmiylik);[8] 

– tog‘ turizmi tarmog‘ida innovatsion jarayonlarni 

jadallashtirishda investision resurslarning rolini keskin 

oshirish. 

 Yuqoridagilardan umumiy xulosa shundan 

iboratki, O‘zbekistonda tog‘ turizmini mamlakat milliy 

turizm iqtisodiyotining еtakchi tarmoqlaridan biriga 

aylantirish maqsadida tez sur’atlar bilan rivojlantirishni 

zaruriy investision resurslar bilan ta’minlashning 

ekstensiv omillari benihoya cheklangan ahamiyatga ega. 

O‘zbekistonda tog‘ turizmini rivojlanish sur’atlarini 

konsepsiyasida belgilangan ko‘rsatkichlar darajasiga 

ko‘tarish sohada investision yo‘naltirilgan faol iqtisodiy 

muhitni shakllantirishni taqozo etadi. Ana shundagina 

tog‘ turizmi sohasida mavjud ulkan salohiyatni ro‘yobga 

chiqarish hamda mamlakat va uning alohida mintaqalari 

ijtimoiy-iqtisodiy taraqqiyotining multiplikatoriga 

aylanishi mumkin.  

